
Fundargerð 1002. fundar 
stjórnar Sambands íslenskra sveitarfélaga 

Árið 2026, föstudaginn 11. september kl. 08:00 kom stjórn Sambands íslenskra 
sveitarfélaga saman til fundar og fór hann fram í gegnum fjarfundarbúnað.

Fundinn sátu: Jón Björn Hákonarson, Einar Þorsteinsson, Kjartan Magnússon, Hjördís 
Ýr Johnson, Einar Brandsson, Nanný Arna Guðmundsdóttir, Freyr Antonsson, Margrét 
Ólöf A. Sanders og Walter Fannar Kristjánsson.

Hildur Björnsdóttir boðaði forföll og sat Kjartan Magnússon fundinn í hennar fjarveru. 
Hjálmar Sveinsson og Anna Sigríður Guðnadóttir boðuðu forföll en ekki náðist að boða 
varafulltrúa þeirra.

Að auki sátu fundinn Arnar Þór Sævarsson, Inga Rún Ólafsdóttir, Valgerður Rún 
Benediktsdóttir, Grétar Sveinn Theodórsson, Helga María Pálsdóttir, Þórdís 
Sveinsdóttir, Saga Guðmundsdóttir og Valur Rafn Halldórsson, sem ritaði fundargerð.

Fundargerðin var færð í tölvu. 

Þetta var tekið fyrir:

1.  Fundargerð 1001. fundar - 2510044SA

Lögð fram til kynningar fundargerð 1001. fundar stjórnar Sambandsins frá 28. 
ágúst 2026, sem undirrituð hefur verið með rafrænum hætti.

2.  Frumvarp til fjárlaga fyrir árið 2027, 1. mál - óskað umsagnar - 2609007SA

Aðalhagfræðingur og yfirlögfræðingur Sambandsins fóru yfir helstu mál í 
frumvarpi til fjárlaga fyrir árið 2027.

Stjórn lýsir yfir áhyggjum af tilfærslum og niðurfellingum framlaga milli liða í 
drögum af fjárlögum sem snerta sveitarfélögin. Sérstaklega lýsir stjórn 
áhyggjum af skorti á samráði vegna niðurfellingar framlaga til innleiðingu 
farsældarlaga, lækkun framlaga til sóknaráætlana og atvinnuráðgjafa á 
landsbyggðinni og minni stuðning ríkisins við sveitarfélög í þjónustu við 
flóttafólk sem ekki fær vinnu hér á landi. Stjórn hvetur því stjórnvöld til samtals 
við sveitarfélögin um fjárlögin og að þau verði tekið til umræðu á vettvangi 
Jónsmessunefndar.

3.  Þingmálaskrá 158. löggjafarþings 2026-2027 - 2609009SA

Yfirlögfræðingur gerði grein fyrir helstu málum í þingmálaskrá í þingmálaskrá 
2026-2027. 

4.  Aðkoma sveitarfélaga að Stöðuleikasamningnum - 2605021SA

Lagt fram sem trúnaðarskjal, minnisblað aðalhagfræðings Sambandsins, 
dags. 4. september 2026, um aðkomu sveitarfélaga að 
Stöðuleikasamningunum, forsendubrestur og þríhliða samtal 
ríkisstjórnarinnar, ASÍ og SA.

Stjórn Sambandsins hefur áður lýst því að sveitarfélögin í landinu séu tilbúinn til 
að koma að samtali um hvernig megi tryggja að Stöðugleikasamningar haldi og 
áfram sé hægt að ráðast að rótum verðbólgunnar. Slíkt samtal verði þó að vera 
á grundvelli víðtækrar samvinnu og samstöðu stjórnvalda og aðila 
vinnumarkaðarins til að skapa sátt um verkefnið. Stjórn lýsir því yfir þeirri 
skoðun að nýju.

5.  Niðurstöður PISA 2025 - 2608035SA

Lögð fram landsskýrslan, PISA 2025: Helstu niðurstöður á Íslandi, sem unnin 
var af Háskóla Íslands.

Stjórn leggur áherslu á að víðtækt samstarf á sviði menntamála til að mæta 
þeim áskorunum sem blasa við í PISA könnun ársins 2025. Ábyrgð 
sveitarfélaganna er skýr og víkjast þau ekki undan henni en stjórn vill um leið 
vekja athygli á ýmsum þáttum sem unnið er að eins og virðismatsvegferðinni og 
fleira sem áhrif hafa í tengslum við umgjörð kennslu og velferð barna okkar. Þá 
er um leið mikilvægt að horfa til margra styrkleikaþátta sem birtast í PISA sem 
snerta íslensk ungmenni og eru ekki síður mikilvæg.

6.  Tillaga að fulltrúum Sambandsins í stjórn Brúar lífeyrissjóð starfsmanna 
sveitarfélaga - 2605496SA

Lögð fram tillaga að skipun í stjórn Brúar lífeyrissjóðs starfsmanna 
sveitarfélaga, dags. 7. september 2026, ásamt bréfi Brúar lífeyrissjóðs, dags. 
28. maí 2026.

Samþykkt að tilnefna Auði Kjartansdóttur, bæjarfulltrúa Snæfellsbæjar, Eddu 
Björk Ragnarsdóttur, starfsmann á skrifstofu borgarstjóra og borgarritara í 
Reykjavík og Sögu Guðmundsdóttur, aðalhagfræðing Sambandsins sem 
aðalfulltrúa í stjórn Brúar lífeyrissjóðs og til vara Helga Aðalsteinsson 
hagfræðing á þróunarsviði Sambandsins. 

7.  Tilnefning í stýrihóp um verðlagsþróun í samhengi við kjarasamninga á 
almennum vinnumarkaði - 2609005SA

Samband íslenskra sveitarfélaga hefur tilnefnt Sögu Guðmundsdóttur, 
aðalhagfræðing Sambandsins í stýrihóp forsætisráðuneytisins um þríhliða 
samtal ríkisstjórnarinnar, Alþýðusambands Íslands og Samtaka atvinnulífsins 
um verðlagsþróun í samhengi við kjarasamninga á almennum vinnumarkaði.

8.  Umsögn um áform um breytingar á mannvirkjalögum - 2608024SA

Lögð fram til kynningar umsögn Sambandsins til félags- og 
húsnæðismálaráðuneytisins, dags. 12. ágúst 2026, um áform um breytingu á 
lögum um mannvirki nr. 160/2010 (einföldun byggingarreglugerðar og breytt 
byggingareftirlit, mál nr. S-131/2026.

9.  Umsögn um drög að reglugerð um Loftlags- og orkusjóð - 2608023SA

Lögð fram til kynningar umsögn Sambandsins til umhverfis-, orku- og 
loftslagsráðuneytisins, dags. 12. ágúst 2026, um drög að reglugerð um 
Loftslags- og orkusjóð, mál nr. S-106/2026.

10.  Umsögn um drög að reglugerð um áburðarvörur - 2608034SA

Lögð fram til kynningar umsögn Sambandsins til atvinnuvegaráðuneytisins, 
dags. 31. ágúst 2026, um drög að reglugerð um áburðarvörur, mál nr. S-
111/2026.

11.  Umsögn um drög að aðgerðaáætlun gegn mansali - 2608033SA

Lögð fram til kynningar umsögn Sambandsins til dómsmálaráðuneytisins, 
dags. 1. september 2026, um drög að aðgerðaráætlun gegn mansali, mál nr. 
S-154/2026.

Fundi var slitið kl. 09:50


